
				এই পৃষ্ঠাটোৰ বৈধকৰণ হৈছে
৮৯
কুমৰ-হৰণ





ভজিল মোহোক মানি তপস্যা অলিক।

বাউল হুয়া বিহাইলন্ত পৰ্ব্বতৰ জীক॥

এহি ধনু প্ৰসাদে তুমিয়ো ভৈলা জাত৷

কিবা সঞ্চা মিছা পুছি চায়োক বাপত॥

সিদ্ধ মুনি বিদ্যাধৰ স্থাৱৰ জঙ্গম৷

মোৰ পুষ্প ধনু শৰে সবাৰে সঙ্গম॥

হেন পুষ্পবাণ মোৰ কৰিলিহি বৃথা।

কালি জন্মি ঊৰ্দ্ধ পুৰুষৰ কহ কথা॥

এহি বুলি শকতি হানিলা হৰিসুতে।

পলাইল কাৰ্ত্তিক নামি ময়ুৰৰ দ্ৰুতে॥

কাৰ্ত্তিক পলাইল দেখি ধাইল অনুবাণ৷

মদনক কৰিলেক শূলৰ সন্ধান॥

লীলায়ে মদনে কৰি ত্ৰিশূল সন্ধান।

অনুবাণ অসুৰক নিলা যমস্থান॥

অনুবাণ পৰিলেক ধাইলে কূটবাণ।

মদন কুসুম শৰ কৰিলে সন্ধান॥

কামদেৱে তাহাক হানিলা ঘোৰ শূল৷

সেহি শূলে কূটবাণ ভৈলেক নিৰ্ম্মূল॥

কূটবাণ নাশি কামদেৱ আছে ৰঙ্গে৷

পৰিঘ ধৰিয়া শঙ্কুবাণ ধাইলা খঙ্গে॥

